
राज्‍य सभा
अतारांकित प्रश्‍न संख्‍या 244
(जिसका उत्‍तर 01 दिसम्‍बर, 2015/10 अग्रहायण, 1937 (शक) को दिया जाना है)
एटीएम लगाने के लिए मानदंड
244.
श्री अनुभव मोहंती:

क्‍या वित्‍त मंत्री यह बताने की कृपा करेंगे कि: 
(क)
राष्‍ट्रीयकृत और निजी बैंकों द्वारा एटीएम लगाने के लिए निर्धारित मानदंडों का ब्‍यौरा क्‍या है;

(ख)
क्‍या सरकार ने ग्रामीण और दूरदराज के क्षेत्रों में एटीएम खोलने के लिए बैंकों हेतु किसी विशेष प्रावधान का उपबंध किया है; और 
(ग)
यदि हां, तो तत्‍संबंधी ब्‍यौरा क्‍या है? 

उत्‍तर
वित्‍त मंत्रालय में राज्‍य मंत्री (श्री जयंत सिन्‍हा)
(क) से (ग): भारतीय रिजर्व बैंक (आरबीआई) ने सूचित किया है कि सभी अनुसूचित वाणिज्यिक बैंकों (क्षेत्रीय ग्रामीण बैंकों को छोड़कर) को शाखाओं तथा विस्‍तार पटलों पर एटीएम की स्‍थापना हेतु आरबीआई से अनुमति लेने की आवश्‍यकता नहीं है जिसके लिए उनके पास  आरबीआई द्वारा जारी किया गया लाइसेंस हैं। कुछेक शर्तों के अध्‍यधीन अनुसूचित वाणिज्यिक बैंक भी आरबीआई की अनुमति के बिना ऑफ-साइट एटीएम की स्‍थापना कर सकते हैं। वर्ष 2012 में, आरबीआई ने कंपनी अधिनियम, 1956 के तहत भारत में निगमित गैर-बैंकिंग संस्‍थाओं को भारत में एटीएम स्‍थापित करने, उसका स्‍वामित्‍व प्राप्‍त करने एवं परिचालित करने की अनुमति देने का निर्णय लिया है। उन गैर-बैंकिंग संस्‍थाओं जो एटीएम की स्‍थापना करना, उसका स्‍वामित्‍व प्राप्‍त करना या परिचालन करना चाहते हों को ‘’व्‍हाइट लेबल एटीएम परिचालक’’ (डब्‍ल्‍यूएलएओ) कहा जाता है और इन एटीएम को ‘’व्‍हाइट लेबल एटीएम’’ कहा जाता है। डब्‍ल्‍यूएलए की स्‍थापना करने हेतु डब्‍ल्‍यूएलएओ को तीन अलग-अलग योजनाएं उपलब्‍ध होती हैं जो टियर ।।। से टियर VI केंद्रों (50000 से कम आबादी) में डब्‍ल्‍यूएलए की स्‍थापना करने के लिए प्रोत्‍साहन प्रदान करते हैं। दिनांक 31.10.2015 की स्थिति के अनुसार, 10983 डब्‍ल्‍यूएलए स्‍थापित किए गए हैं। 
******
